
Врз основа на член 4 став (3), член 8 од Законот за финансиска поддршка на социјално ранливи категории на граѓани (“Службен 
весник на Република Северна Македонија“ бр.269/23), министерот за образование и наука донесе 

 
 

УПАТСТВО  
ЗА НАЧИНОТ И УСЛОВИТЕ ВО ПОСТАПКАТА ЗА ПРИЈАВУВАЊЕ ЗА ДОБИВАЊЕ НА ФИНАНСИСКА ПОДДРШКА  ЗА 

УЧЕНИЦИ ОД ОСНОВНИТЕ И СРЕДНИТЕ УЧИЛИШТА ЧИИ СЕМЕЈСТВА ИМААТ ВКУПНИ МЕСЕЧНИ ПРИХОДИ ОД НЕТО 
ПЛАТА ДО 50.000 ДЕНАРИ 

 
 
I. ОСНОВ 
      Правото на финансиска поддршка за учениците од основните и средните училишта чии семејства имаат вкупни месечни 
приходи од нето плата до 50.000 денари се остварува согласно Законот за финансиска поддршка на социјално ранливи категории 
на граѓани (Службен весник на Република Северна Македонија бр. 269/23). 
 
 
 
II. УСЛОВИ 
       Корисници на финансиска поддршка се учениците од основните и средните училишта се: 
а) ученици чии семејства имаат вкупни месечни приходи од нето плата до 50.000 денари; 
Б) во предвидениот рок поднесле пријава со комплет бараната документација до основното односно средното училиште каде е 
запишан ученикот за финанска поддршка од 1.200 денари за учениците од основните училишта и 1.800 денари за учениците од 
средните училишта во период од шест месеци, започнувајќи од месец декември 2023 година. 
 
III. ПРИЈАВУВАЊЕ И НАДЛЕЖНОСТИ  
 
      На својата веб-страница Министерството објавува јавен повик во кој се наведени условите и роковите за пријавување за 
финансиска поддршка на учениците од основните и средните училишта чии семејства имаат вкупни месечни приходи до 50.000 
денари. 

      Министерството за образование и наука за учениците кои не се пријавиле или не ги исполниле условите за добивање на 
финансиската поддршка од претходните повици, секој месец објавува повик, најдоцна до петтиот ден од месецот, кој повик трае 
седум дена од денот на објавувањето. 
      Пријавата и изјавата за користење на личните податоци се составен дел од објавениот јавен повик, уредно се пополнуваат и во 
рок од седум дена од денот на објавување на јавниот повик се доставуваат до основното, односно средното училиште каде е 
запишан ученикот. 
      Училиштата се должни во рок од седум дена од денот на завршувањето на повикот, да ги проверат  податоците и доказите од 
јавниот повик, и точните податоци да ги внесат во доставената електронска табела од страна на  Министерството за образование 
и наука. 
      Училиштето е должно уредно да ги достави листите на ученици кои ги исполнуваат условите за добивање на финансиска 
поддршка на мејл адресата од државниот службеник кој ја доставил електронски табелата до училиштето. 
      Училиштата се должни секој месец во период од 15 – ти до 20- ти во месецот да вршат проверка на податоците содржани во 
пријавата со доставување на потврда за месечните приходи од нето платата остварени во претходниот месец од страна на 
родителите/ старателите на ученикот корисник на финансиската поддршка.  
     Ажурираната табела, вклучувајќи ги и ново пријавените ученици кои ги исполнуваат условите за финансиска поддршка во рок 
од два работни дена ја доставуваат до државниот службеник од Министерството за образование и наука. 
    Во проверката и ажурирањето на електронската табела директорот формира тим кој ќе биде одговорен за проверка на пријавите 
и пополнување на електронската табела, во кој може да го вклучи и ЕСАРУ администраторот во училиштето. 
    Задолжително е потребно да се внимава на точноста на матичните броеви на ученикот и родителите и петнаесет цифрената 
трансакциска сметка. 
Училиштата се должни преку е-маил адреса да ги известат родителите/ старателите дали ученикот ги исполнува или не ги 
исполнува условите за добивање на финансиската поддршка. 
 
IV. ОДЛУЧУВАЊЕ И ВОДЕЊЕ НА ЕВИДЕНЦИЈА 
 
       Врз основа на овие податоци Министерството изготвува списоци за исплата на финансиската поддршка на месечна основа кои 
ги исплаќа на трансакциската сметка на подносителот на пријавата.  
       Подносителот на пријавата кој добил известување дека не ги исполнува условите за добивање на финансиска поддршка, а кој 
смета дека ги исполнува условите, може да поднесе приговор преку архивата на училиштето, до Комисијата за одлучување по 
приговори за финансиска поддршка за ученици во основното односно средното образование, во рок од осум дена од денот на 
добивањето на известување од страна на училиштето. 

      Комисијата за одлучување по приговори за финансиска поддршка за ученици од основното односно средното училиште ја 
формира Министерот за образование и наука и е составена од седум члена од редот на вработените државни служебници во 
Министерството за образование и наука. 
    Училиштата се должни приговорите со доставената документација од подносителот да ги достават до Министерството за 
образование и  наука во рок од три работни дена од денот на поднесувањето на приговорот. 
    Комисијата по поднесените приговори одлучува во рок од десет дена од денот на доставување на приговорот од страна на 
училиштата. 
Комисијата за одобрените, односно одбиените приговори доставува известување до подносителот на неговата е-мајл адреса во рок 
од три работни дена од денот на одлучувањето по приговорот. 
 
 
 

 
 


